
Bæði løgreglan og 
Sjóbjargingarstøðin 
máttu til verka í 
morgun, og tað fer at 
kosta teimum ungu 
dreingjunum dýrt

LøgregLan
Áki Bertholdsen
aki@sosialurin.fo

Ein býtúrur í Havn hjá nøkr­
um ungum drongjum, fer 
helst at enda við eini stórari 
rokning.

Tað var beint eftir klokk­
an átta í morgun, at fólk 
Yviri við Strond boðaði løg­
regluni frá, at ein gummi­
bátur rak í Nólsoyarfirði 

við fólki umborð og at tað 
sá út til, at motorurin var 
steðgaður.

Løgreglan fór at kanna 
málið og tá ið ongin ivingur 
var um, at báturin hevði 
maskinbrek, varð Skóbjarg­
ingarstøðin fráboðað, so at 
hon kundi bjarga monnu­
num.

Men so hendir tað, at ein 
skjóttgangandi bátur við 
einum manni kemur úr 
Havn og fer út til gummi­
bátin og tekur teir báðar 
dreingirnar í gummibátinum 
upp, sigur løgreglan.    

Men tað løgna var, at teir 
lótu gummibátin liggja eftir 
í Nólsoyarfirði og tað fekk 
ávaringarklokkurnar hjá 
løgregluni at blinka, tí her 

ruggaði ikki rætt.
– Vit syrgdu fyri at standa 

fyri tí skjóttgangandi báti­
num, tá ið hann kom til 
lands og vit handtóku so 
allar tríggjar dreingirnar.

Tað vísti seg, at teir 
høvdu stolið gummibátin, 
tí lótu teir hann liggja í 
Nólsoyarfirði.

Samstundis sendi Sjó­
bjargingarstøðin bát út eftir 
gummibátinum so at eigarin 
fekk hann aftur, men eisini 
so at ongin annar skuldi 
boðað frá, at bátur rak 
manntómur á sjónum, so at 
óneyðug leiting varð sett í 
verk.

Teir tríggir drongirnir 
vóru til avhoyringar í morg­
in og teir verða skuldsettir 

fyri stuldur og tað fáa teir 
bót fyri.

Men Løgreglan sigur, at 
teir kunnu eisini vænta sær 
eina stóra rokning fyri at 
hava elvt til, at Sjóbjarging­
arstøðin mátti út eftir báti­
num.

Løgreglan mátti í morgun 
eftir trimum ungum 

dreingjum, sum afturfyri 
kunnu vænta sær eina 

trivaliga rokning  

Ungir dreingir kunnu
vænta stóra rokning

Maskinlærlingur [endurlýsing]

Maskinmiðstøðin hevur um hendi 
viðlíkahald av entreprenørmaskin­
um hjá Landsverki og høvuðs­
goymslu av eykalutum og amboð­
um, herundir innkeyp og viðlíkahald 
av hesum. 

Arbeiðsuppgávur
Arbeiðið fevnir um viðlíkahald og 
umvæling av maskinum o.ø. hjá 
stovninum. Neyðugt er at hava 
vanligt koyrikort.

Setanarviðurskifti
Løn og setanartreytir annars verða 
sambært lærlingasáttmálanum 
millum Føroya Handverkarafelag & 
Landsfelag Handverkanna og 
Føroya Arbeiðsgevarafelag & 
Føroya Handverksmeistarafelag. 
Lærutíðin er 4 ár og endar við eini 
sveinaroynd.

Umsóknir
Umsóknir skulu sendast til lv@lv.fo 
ella:

Landsverk,
Postsmoga 78,
110 Tórshavn,

og skulu vera okkum í hendi í sein­
asta lagi 14. august, 2007. Merk 
umsóknina „Umsókn maskin­
lærlingur“ og viðmerk í umsóknini, 
hvar tú hevur sæð starvslýsingina. 
Nærri upplýsingar um starvið kunnu 
fáast við at venda sær til Jóan Petur 
Patursson, rakstrarleiðara, á tlf. 
540 950 ella Johan Hansen, smiðju­
meistara, á tlf. 540 951.

Landsverk er ein stovnur undir Vinnumálaráðnum, og hevur um hendi vega- og havnamyndugleika-
uppgávur og byggiharrauppgávur. Stovnurin ráðleggur og ger ætlanir, útinnir, rekur og viðlíkaheldur 
landsvegir, havnir, bygningar og flogvallamál, herundir tyrlupallar.

Søkt verður eftir dugnaligum og álítandi maskinlærlingi til maskinmiðstøðina 
í Kollafirði at byrja eftir summarfrítíðina.

